
جو شخص بھی اللہ کے راستے میں جہاد کرتے ہوئے زخمی ہوا
وہ قیامت کے دن اس حال میں آئے گا کہ اس کے زخم سے خون
بہہ رہا ہو گا جس کا رنگ تو خون جیسا ہو گا لیکن خوشبو

مشک کی سی ہو گی۔

ابو ہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”جو شخص بھی اللہ کے راستے میں جہاد
کرتے ہوئے زخمی ہوا وہ قیامت کے دن اس حال میں آئے گا کہ اس کے زخم سے خون بہہ رہا ہو گا جس کا

رنگ تو خون جیسا ہوگا لیکن خوشبو مشک کی سی ہوگی“۔
[صحیح] [متفق علیہ]

نبی صلى الله عليه وسلم جہاد فی سبیل اللہ کی فضلیت اور اس بہترین ثواب کو بیان فرما رہے ہیں جو جہاد کرنے والے کو ملے گا
کہ جو شخص اللہ کے راستے میں جہاد کرتا ہوا زخمی ہو جائے اور پھر یا تو اس کی موت واقع ہو جائے یا وہ
صحت یاب ہو جائے ( توہر دو صورتوں میں) وہ روز قیامت تمام لوگوں کے سامنےجرأت و بہادری کے ساتھ جہاد
کرنے کا تمغہ سجائے آئے گا۔ اس کا زخم بالکل تازہ ہو گا جس کا رنگ تو خون کا ہوگا لیکن اس سے خوشبو مشک

کی پھوٹ رہی ہو گی۔

